
Annotatsiya. Mazkur maqolada nodavlat notijorat tashkilotlarining ixtiyoriy hamda
majburiy tugatish tartibi va muddatlari tahlil gilinadi. Nodavlat notijorat tashkilotlarini
tugatish komissiyasining vazifa va vakolatlari ko 'rib chiqiladi.

Kalit so’zlar. Ixtiyoriy tugatish, majburiy tugatish, tugatish komissiyasi, tugatish
komissiyasi vakolatlari, tugatish muddatlari.

Qonunchiligimizda nodavlat notijorat tashkilotlarni tashkil gilish, faoliyatini tartibga
solish hamda tugatishga doir mustahkam huqugiy asoslar mavjud. Ma’lumki, nodavlat
notijorat tashkiloti jismoniy va yuridik shaxslarning huquglari va gonuniy manfaatlarini,
boshga demokratik qadriyatlarni himoya qilish, ijtimoiy, madaniy va ma’rifiy maqsadlarga
erishish, ma’naviy va boshqa nomoddiy ehtiyojlarni qondirish, xayriya faoliyatini amalga
oshirish uchun hamda boshga ijtimoiy foydali magsadlarda tuziladi. Nodavlat notijorat
tashkilotlari jamoat birlashmasi, ijtimoiy fond, muassasa shaklida, shuningdek qonun
hujjatlarida nazarda tutilgan boshga shaklda tashkil etilishi mumkin. Nodavlat notijorat

tashkiloti uning muassislari (a’zolari) qarori asosida qonunchilikka muvofiq tuziladi.

Nodavlat notijorat tashkilotlarining uyushmalari (ittifoglari) kamida ikkita nodavlat
notijorat tashkiloti tashabbusi bilan tuzilishi mumkin. Nodavlat notijorat tashkiloti davlat
ro‘yxatidan o‘tkazilgan paytdan e’tiboran tuzilgan deb hisoblanadi.

Konstitutsiyamizda davlat nodavlat notijorat tashkilotlarining huquqglari va gonuniy
manfaatlariga rioya etilishini ta’minlashi, ularga jamiyat hayotida ishtirok etish uchun teng
huqugiy imkoniyatlar yaratishi, shuningdek, davlat organlari va mansabdor shaxslarning
nodavlat notijorat tashkilotlari faoliyatiga aralashishiga hamda nodavlat notijorat
tashkilotlarining davlat organlari va mansabdor shaxslar faoliyatiga aralashishiga yo’l
qo’yilmasligi belgilangan.

Nodavlat notijorat tashkilotlarini, ularning yuridik shaxs hisoblangan alohida
bo‘linmalarini, xalqaro va xorijiy nodavlat notijorat tashkilotlarining vakolatxonalari va
filiallarini tugatish esa ‘“Nodavlat notijorat tashkilotlarini tugatish tartibi to’g’risida”gi
Nizom asosida amalga oshiriladi. Ushbu nizom ixtiyoriy hamda majburiy tugatish,
shuningdek NNTlarning yuridik shaxs hisoblanmagan alohida bo‘linmalarini yopish
tartibini belgilaydi. Birog mazkur Nnizomning qoidalari gonunchilikda nazarda tutilgan
to‘lovga qobiliyatsizlik alomatlariga ega bo‘lgan NNTlarni tugatishda qo‘llanmaydi.

NNTNi ixtiyoriy tugatish uning yuqori organi garoriga binoan, majburiy tugatish esa — g ..
sud garori asosida amalga oshiriladi. Jamoat fondlarini ixtiyoriy tugatish manfaatdor&/ *

shaxsning arizasi asosida, sudning qaroriga binoan, nizomda ko‘rsatilgan tartibda va
muddatlarda amalga oshiriladi. Ayrim NNTlar uchun gonunchilikda ularni tugatishning
nizomda nazarda tutilmagan boshgacha xususiyatlari va shartlari belgilanishi mumkin.

NNTni ixtiyoriy tugatish to‘g‘risidagi qaror uning ta’sis hujjatlarida shunga vakolat
berilgan yuqori organi tomonidan qabul qilinadi. Qarorda quyidagilar ko‘rsatiladi:

— tugatish komissiyasi tarkibi (agar tugatish komissiyasi NNTning muassislari
(gatnashchilari) tomonidan tayinlansa, u holda qarorda bu haqda ko‘rsatiladi);

— NNTning mavjud alohida bo‘linmalari ro‘yxati (yuridik shaxs hisoblangan va yuridik
shaxs hisoblanmagan bo‘linmalarni alohida ko‘rsatgan holda);

— agar ta’sis hujjatlariga muvofiq alohida bo‘linmalarni tugatish ishlari ularning rahbar
organlari zimmasiga yuklangan bo‘lsa, alohida bo‘linmaga o°‘z faoliyatini to‘xtatish va
tugatish ishlarini boshlash haqidagi ko‘rsatma;

— tugatishning mo‘ljallanayotgan muddati;

— kreditorlarning talablari gondirilgandan keyin goladigan mol-mulkning taqdiri (unda
NNTning ustavda belgilangan asosiy maqgsadlari va vazifalari uchun foydalanish usuli va
(yoki) ushbu mol-mulkni xayriya sifatida oluvchilar to‘g°risidagi to‘liqg ma’lumotlar).

NNTni tugatish komissiyasi tarkibiga, qoidaga ko‘ra, tegishli yuridik, iqgtisodiy
ma’lumotga va (yoki) buxgalteriya sohasida amaliy tajribaga ega bo‘lgan shaxslar kiritiladi.
Tugatish komissiyasi tarkibiga tegishli davlat organlari roziligi bilan ularning mutaxassislari
ham Kiritilishi mumkin.

Tugatish komissiyasi:

- tugatish ishlarini amalga oshiradi va NNTning kreditorlari, muassislari (gatnashchilari),
rahbar organlari a’zolari yoki boshqa xodimlari manfaatlariga rioya etilishini ta’minlaydi;

- NNT qarzdor sifatida ishtirok etadigan ijro hujjatlarining ijrosini tugatish tartiboti
doirasida ta’minlaydi;

- ishonchnomasiz NNT nomidan vakillik giladi, NNTning moliyaviy, to‘lov-hisob-kitob
va boshqa hujjatlarini imzolaydi;

- NNTning barcha xodimlari tomonidan bajarilishi majburiy bo‘lgan buyruglar va
boshga hujjatlar chigaradi.

Tugatish komissiyasining vakolatlari quyidagi holatlarda to‘xtatiladi:

- tugatish ishlari nihoyasiga yetganda — ro‘yxatdan o‘tkazuvchi organ tomonidan
NNTnNi tugatish to‘g‘risida yuridik shaxslarning yagona davlat reyestriga tegishli yozuv
kiritilganda;

- NNT faoliyati tiklanganda — tugatish ishlari to‘xtatilganligi va NNT faoliyati
tiklanganligi to‘g‘risida qaror qabul qilinganda;

- NNT bankrot deb e’tirof etilganda — NNT bankrot deb e’tirof etilganligi va tugatish
ishlari boshlanganligi to‘g‘risida sud qarori gqabul gilinganda;

- yangi tugatish komissiyasi tayinlanganda — yangi tugatish komissiyasini tayinlash
hagida qaror gabul gilinganda. Ushbu holatda NNTning barcha hujjatlari, muhrlari,.

shtamplari va boshga mol-mulki yangidan tayinlangan tugatish komissiyasiga ikki kun
muddat mobaynida ro‘yxat bo‘yicha topshiriladi.

NNTni majburiy tugatish to‘g‘risidagi garor qonunchilikda nazarda tutilgan asoslarda
sud tomonidan qabul qilinadi, tugatish komissiyasi ro‘yxatdan o‘tkazuvchi organ bilan
kelishilgan holda sud tomonidan tayinlanadi hamda tugatish komissiyasi sudning garorini
olgandan keyin uch ish kuni mobaynida uning nusxasini ro‘yxatdan o‘tkazuvchi organga
tagdim etadi. Ro‘yxatdan o‘tkazuvchi organ NNTni tugatish to‘g‘risidagi sud gqarori
nusxasini olgandan so‘ng ikki ish kuni mobaynida yuridik shaxslarning yagona davlat
reyestriga NNTning tugatish jarayonida ekanligi to‘g‘risidagi ma’lumotlarni kiritadi hamda
bu to‘g‘rida NNT davlat ro‘yxatidan o‘tkazilgan joydagi davlat soliq xizmati va statistika
organlarini, shuningdek Byuroning tuman (shahar) bo‘limini xabardor qiladi.

Sudning qarori qonuniy kuchga kirgan vaqtdan boshlab NNTni boshqgarish bo‘yicha
barcha vakolatlar tugatish komissiyasiga o‘tadi. NNTning muassislari (qatnashchilari) va
(yoki) rahbar organi a’zolari uch ish kuni mobaynida NNT faoliyati bilan bog‘liq barcha
hujjatlarni, shuningdek NNTning muhr va shtamplarini hamda boshga mol-mulkini ro‘yxat
bo‘yicha tugatish komissiyasiga topshirishlari shart.

NNTni ixtiyoriy tugatishning umumiy muddati ro‘yxatdan o‘tkazuvchi organ ixtiyoriy
tugatish to‘g‘risida qabul qilingan qaror haqida xabardor qilingan kundan boshlab yetti
oydan oshmasligi kerak.

NNTning tugatilganligi hagida yuridik shaxslarning yagona davlat reyestriga yozuv
kiritilishidan oldin ixtiyoriy tugatishning boshga har ganday bosqichida NNTning vakolatli
yugori organi tomonidan faoliyatni tiklash va tugatish jarayonini to‘xtatish to‘g‘risida qaror
gabul gilinishi mumkin.

